
 

    

 

 

Solicitado informe sobre impacto de xénero relativo á Ordenanza reguladora do uso 
das instalacións do Centro Vacacional A Lanzada para a organización de 
actividades de interese social, emítese o presente : 
 

ANTECEDENTES  

Primeiro.- A propiedade do Centro Vacacional A Lanzada osténtaa a Deputación de 
Pontevedra dende 1964. Despois de múltiples usos dados ao centro, sempre 
vencellados ao ámbito social, a actividade principal deste espazo desde os anos 80 
son os campamentos de verán, dirixidos a nenas e nenos de 8 a 13 anos 
empadroados na provincia de Pontevedra. 
 
Segundo.- A actividade principal deste ben de dominio público é o programa de 
Campamentos A Lanzada que desenvólvese entre os meses de xuño e setembro. 
Cada ano recíbense solicitudes do uso do C.V. A  Lanzada para a organización de 
actividades de distinto tipo. Debido a diversidade das persoas usuarias solicitantes 
e as distintas finalidades para as que se require o uso das instalacións, é preciso 
regular as condicións de cesión do uso, organización e funcionamento das 
actividades que se desenvolvan no mesmo para dar unha correcta cobertura ás 
demandas da cidadanía.  
 
Terceiro.-  Debido á inexistencia dun instrumento xurídico axeitado para regular as 
condicións de uso do C.V. A Lanzada, dende o Servizo de Xuventude e Reto 
Demográfico procédese a tramitar o expediente para a aprobación da Ordenanza 
reguladora necesaria para ordenar as relacións de convivencia e pautas de 
comportamento entre a Administración e as persoas usuarias da instalación. 
 
Cuarto.- Con data 12 de xuño de 2026,  solicítase polo Servizo de Xuventude e Reto 
Demográfico, informe de impacto de xénero do borrador da Ordenanza reguladora 
de usos do C.V A Lanzada. 
 

MARCO LEXISLATIVO 

A promoción da igualdade de oportunidades de mulleres e homes debe ser un 
principio básico das políticas públicas, dado que constitúe un dos alicerces das 

sociedades democráticas modernas e a súa vez é un factor de impulso do 
crecemento económico e da consolidación do estado de benestar. 

A Igualdade de oportunidades de mulleres e homes é un principio xurídico universal 
e como tal aparece recollido en numerosos textos normativos: 

• C.E. Artigos 9.2 e 14. 

• Lei 7/1985, de 2 de abril, reguladora das bases do réxime local, modificada 
pola Lei 27/2013, de 27 de decembro, de racionalización e sustentabilidade 
da Administración local. 

• Lei 30/2003, de 13 de outubro, sobre medidas para incorporar a valoración 
de impacto de xénero nas disposicións normativas que elabore o goberno. 

• Lei orgánica 1/2004, de 28 de decembro, de medidas de protección integral 
contra a violencia de xénero. 

• Lei orgánica 3/2007, de 22 de marzo, para a igualdade efectiva de mulleres e 
homes. 

• Lei 11/2007, de 27 de xullo, galega para a prevención e o tratamento integral 
da violencia de xénero. 

• Lei 11/2014, do 14 de abril, pola igualdade e non discriminación de lesbianas, 
gais, transexuais, bisexuais e intersexuais de Galicia. 

• Lei 7/2023, de 30 de novembro, para a igualade efectiva de mulleres e homes 
de Galicia. 

 

OBXECTO DO REGULAMENTO 

Tal e como se recolle no artigo 1º, o obxecto desta ordenanza é regular as 
condicións de cesión de uso temporal das instalacións do C.V. A Lanzada, 
determinando os tipos de actividades que se poderán levar a cabo nestas 
instalacións e o procedemento de presentación de solicitudes e autorización de 
uso. 

IDENTIFICACIÓN DA PERTINENCIA DE XÉNERO DO REGULAMENTO 

Analizado o contido do borrador da Ordenanza reguladora do uso das instalacións 
do Centro Vacacional A Lanzada para a organización de actividades de interese 
social, esta recolle un conxunto de normas que regularan o uso, funcionamento e 
organización do citado ben de dominio público e das actividades e servizo que se 
presten no mesmo.  

A súa aprobación permitirá supervisar o adecuado desenvolvemento das 
actividades que se levan a cabo nas instalacións, ademais de coordinar, controlar 
e realizar un seguimento das solicitudes para asegurar un uso correcto e adecuado 
das instalacións. 

Unha das finalidades do C.V. A Lanzada é o fomento da educación en valores, a 
práctica deportiva e a convivencia, facilitando o acceso a toda a cidadanía en 
condicións de igualdade. 

Na citada regulación tamén se indica que terán prioridade as actividades ou 
iniciativas destinadas á formación, tanto regrada como non regrada, e aquelas que 
teñan un carácter social, deportivo ou de ámbito cultural, que fomenten o 
asociacionismo e a participación activa na sociedade a solidariedade, o respecto e 
a igualdade entre outros. 

É evidente que esta ordenanza pode contribuír ao fomento do asociacionismo de 
mulleres, promovendo o fortalecemento e a consolidación do movemento 
asociativo, en especial da xuventude, potenciando a participación social e o 
cambio de valores necesarios para avanzar na igualdade de oportunidades de 
mulleres e homes real e efectiva. Cabe destacar a importancia do tecido asociativo 
no medio rural e nas zonas mais dispersas como promotores da dinamización do 
territorio en termos de igualdade e sustentabilidade. Ambos aspectos teñen 
especial relevancia en todo o articulado da presente ordenanza. 

Tendo en conta a prioridade recollida para as corporacións locais e asociacións 
xuvenís, e as iniciativas que fomenten a igualdade é importante incorporar a 
perspectiva de xénero non só no contido das iniciativas senón na distribución e uso 
dos espazos e tempos.  

Tendo en conta o anteriormente exposto, considérase que a Ordenanza reguladora 
da cesión de uso das instalacións do C.V. A Lanzada, é pertinente ao xénero. 

 

SITUACIÓN DE PARTIDA DE MULLERES E HOMES EN RELACIÓN AO CONTIDO DO 
REGULAMENTO 
 
A Lei Orgánica 3/2007 no seu artigo 1 establece que o seu obxecto é facer efectivo o  
dereito de igualdade de trato e de oportunidades entre mulleres e homes, “en 
particular mediante a eliminación da discriminación da muller, sexa cal fose a súa 
circunstancia ou condición, en calquera dos ámbitos da vida e, singularmente, nas 
esferas política, civil, laboral, económica, social e cultural”  

No artigo 15 indican que as Administracións Públicas integrarán de maneira 
transversal, o principio de igualdade de trato e oportunidades entre mulleres e 
homes, na adopción e execución das súas disposicións normativas, na definición e 
presupuestación de políticas públicas en todos os ámbitos e no desenvolvemento 
do conxunto das súas actividades. 
Así mesmo, no artigo 14 da citada recolle entre os criterios xerais de actuación dos 
Poderes Públicos a “implantación dunha linguaxe non sexista no ámbito 
administrativo e no seu fomento na totalidade das relacións sociais, culturais e 
artísticas”. 
 
Son moitos os avances acadados pola nosa sociedade en materia de igualdade de 
dereitos e oportunidades entre mulleres e homes. Avances a nivel lexislativo e 
normativo que non se traducen na realidade social, dado que son moitas as fendas 
de xénero existentes que perpetúan a desigualdade de oportunidades entre 
mulleres e homes, o que nos sitúa ante unha falsa percepción da nosa realidade, 
ante un espellismo de igualdade. 
Para que esta igualdade formal, recollida na nosa lexislación, se vexa traducida 
nunha igualdade real e efectiva é preciso poñer en marcha políticas que favorezan 
a promoción de condicións que reduzan as fendas de xénero existentes. 
 
Na actualidade a normativa de aplicación está recollida na Lei 7/2023, do 30 de 
novembro, para a igualdade efectiva de mulleres e homes de Galicia. No seu artigo 
20 entre outros, recóllese como un dos principios de actuación transversal o da 
participación efectiva das mulleres na toma de decisións e na elaboración de 
estratexias para o seu apoderamento ao longo de todo o seu ciclo vital e en todas 
as áreas de actuación pública. En particular, fomentarase o asociacionismo das 
mulleres, a dinamización do seu tecido asociativo e a creación de redes. 
Se analizamos os datos de participación das mulleres e dos homes respecto ao 
ámbito de aplicación do antedito regulamento, detectamos nesgos que perpetúan 
a desigualdade e polo tanto as fendas de xénero.  
 
A mocidade galega, nas ultimas décadas, protagonizou avances salientables no 
eido da educación e da participación, pero aínda detéctase algunha eiva influída 
polos patróns tradicionais. As rapazas protagonizan un maior éxito académico, 
sendo as que teñen mellores expedientes, e superan os niveis de formación 
superior e presentan taxas de abandono escolar temperán moito menor que no 
caso dos mozos. Aínda así, persiste a fenda de xénero nas areas STEM.  

En referencia á segregación profesional e a formación regrada, aínda con maior 
cualificación, as mozas enfróntanse a unha maior taxa de paro xuvenil, 
protagonizan unha sobrerepresentación nos sectores dos coidados, mentres os 
mozos acaparan as ramas industriais, tecnolóxicas e o deporte federado, tal e 
como se recolle no Informe 2024: Igualdade de xénero no deporte galego, 
elaborado polo observatorio galego do deporte do clúster galego da industria do 
deporte e benestar. 
 
En referencia ao ámbito do asociacionismo, segundo os datos obtidos nas análises 
en Galicia do Observatorio da Cultura Galega, se ben é certo que podemos apreciar 
unha presenza equilibrada neste ámbito, persisten certos nesgos de xénero, as 
mozas lideran e participan maioritariamente en asociación culturais, de 
voluntariado e de acción social e os mozos tenden a liderar as asociacións de 
debate  representación institucional. Aínda que as mozas son maioría nas aulas 
universitarias (especialmente en Belas artes, Ciencias da Educación, Enfermería e 
Dirección e Xestión Pública), os órganos de representación estudantil soen ter 
maioritariamente portavoces masculinos. 
 
Polo tanto, a posta en marcha de servizos con perspectiva de xénero é de vital 
importancia co fin de por en valor o papel das mulleres así como os lugares que 
ocupan, dado que ao longo da historia non se viu, non accederon ou foi 
invisibilizado pola posición secundaria que estas ocupaban na sociedade debido á 
división do traballo e a diferencia de atribución de roles de xénero. 
 
VALORACIÓN DO IMPACTO DE XÉNERO DO REGULAMENTO 
 
Tendo en conta os datos analizados, a Ordenanza reguladora da cesión de  uso das 
instalacións do C.V. A Lanzada é susceptible de ser analizada dende unha 
perspectiva de xénero, dado que afecta directamente a mulleres e homes. 
 
O borrador da Ordenanza consta de cinco Títulos (con trinta e cinco artigos) e dúas 
disposicións finais. No Título I recóllense disposicións xerais tales como, o obxecto, 
descrición do centro, natureza e réxime xurídico; Titulo II: Cesión de uso das 
instalacións; Titulo III: prezos públicos; Titulo IV: réxime sancionador e Titulo V: 
Cooperación e colaboración. Ao longo do seu articulado tivéronse en conta de xeito 
puntual e específico, aspectos referidos á igualdade de oportunidades entre 
mulleres e homes.  

A continuación farase referencia ao impacto de xénero do contido do mesmo: 
⎯ No artigo 3 da Ordenanza, recóllese a natureza do C.V A Lanzada, así como a 

finalidade do mesmo, a que reflicte un impacto de xénero positivo ao 
promover unha educación en valores e a convivencia. Se ben, sería convinte 
engadir de forma explícita a finalidade de contribuír á igualdade de 
oportunidades de mulleres e homes. 

⎯ No artigo 14, dentro dos criterios de valoración, recóllese de forme explícita a 
prioridade ás iniciativas destinadas á formación, aquelas que teñan un 
carácter social, que fomenten o asociacionismo e a participación activa na 
sociedade, así como o respecto a igualade entre outros. Neste sentido sería 
de interese a realización de medidas de acción positiva, consistentes en 
medidas específicas a favor das mulleres para corrixir situacións patentes 
de desigualdade con respecto aos homes. Podería ser un criterio de 
desempate en caso de concorrencia de solicitudes para unha mesma data 
e período, dárselle prioridade ás entidades de mulleres ou actividades con 
presenza equilibrada de mulleres e homes. 

⎯ O artigo 22, recolle as obrigas das persoas usuarias, na que se recomenda 
incluír que o deseño e desenvolvemento de material divulgativo, contido das 
actividades, e materiais utilizados, en cumprimento polo disposto no 
Regulamento para un uso inclusivo das linguaxes na Deputación de 
Pontevedra, se empregara unha linguaxe oral, escrita e iconográfica exenta 
de sexismo en toda a documentación, imaxe ou material que se xere para o 
público así coma na sinalización. 

⎯ O artigo 21, establece de forma explícita a prohibición das actividades que 
contraveñan os principios de igualdade e non discriminación das persoas, 
atente contra a dignidades humana ou promovan a exclusión ou 
discriminación por razón de sexo. Con esta especificación deixase 
manifestamente clara a intención de promover no CV A Lanzada un espazo 
libre de calquera manifestación de violencia machista. Aspecto tamén 
referenciado no artigo 23 no que se recolle os dereitos das persoas usuarias. 

 
Por último, en cumprimento do disposto no Regulamento para un uso inclusivo das 
linguaxes na Deputación de Pontevedra  (BOPPO número 229, de 29 de novembro 
de 2017), destacar que emprégase unha linguaxe exenta de sexismo na redacción 
do contido da citada Ordenanza. O uso dunha linguaxe inclusiva non implica 
unicamente nomear a realidade, senón tamén definila. A linguaxe é a forma que 
utilizamos para expresar a nosa concepción do mundo, tal e como está utilizada na 
redacción da presente ordenanza amosa unha visión inclusiva da realidade. 

Trátase de ir mais aló dun aspecto de forma, senón que debemos ter en conta o 
fondo, a realidade que representamos. O que non se nomea non existe. 
 
OBSERVACIÓNS E RECOMENDACIÓNS 

• Uso da linguaxe iconográfica, escrita ou verbal inclusiva no deseño do 
material divulgativo, contidos 

• Na programación de actividades é importante ter en conta a perspectiva de 
xénero non só no contido senón na distribucións de espazos, horarios e 
recursos. 

• Proponse a revisión dos materiais producidos nestas instalacións para que 
non se xeren contidos sexistas. 

• Emprego da sinalización do CV A Lanzada non sexista, que fomente a 
corresponsabilidade nos coidados. 

• Incluír a variable sexo nas estatísticas, enquisas e recollidas de datos que se 
leven a cabo. Recollida de datos desagregados por sexo das persoas 
usuarias 

• Deseñar e introducir indicadores e mecanismos necesarios que nos 
permitan o coñecemento da situación das mulleres e dos homes en 
diferentes situacións. 

• Fomento dun proxecto baseado nun modelo coeducativo. 
 
 Tendo en conta todo o analizado neste informe, conclúese que o borrador da 
Ordenanza reguladora da cesión de uso das instalacións do CV A Lanzada, terá un 
impacto de xénero positivo respecto á igualdade de oportunidades de mulleres e 
homes, favorecendo por parte da Deputación de Pontevedra, como institución 
pública, a incorporación de maneira transversal do principio de igualdade de trato 
entre mulleres e homes.  
 

O que se informa aos efectos oportunos.  
 

 
 
 
 
Documento datado e asinado dixitalmente na marxe. 

